    «Бӧрйы миянлысь!» акциялы колӧ вуджны тыр-бур проектӧ меставывса тӧвар вӧчысьяслы отсӧг сетӧм могысь

      Та йылысь юӧртіс Коми Республикаса Юралысьӧс Медводдза вежысь Алексей Чернов Коми Республикаса Веськӧдлан котырлӧн заседание вылын, кӧні  сёрнитісны дінмуса сёян-юан рынок вылын донъяслӧн ситуация йылысь.

       Кыдзи пасйис А.Чернов, «Бӧрйы миянлысь!» - тайӧ ногтуйлӧн аслыспӧлӧс пас,  кодӧс босьтӧны маставывса тӧвар вӧчысьяс. Коми Республикаса Юралысьӧс медводдза вежысь вӧзйис Коми Республикаса видз-му овмӧс да сёян-юан министерстволы лӧсьӧдны проектын участвуйтӧмын стӧч правилӧяс, кутшӧмъяс лоӧны гӧгӧрвоанаӧсь кыдзи проектын участвуйтысьяслы, сідзи и ньӧбасьысьяслы.

       Коми Республикаса Веськӧдлан котырӧн сёян-юан рынокын донъяслӧн ситуация зумыдмӧдӧмкӧд йитчӧм   мукӧд мера примитӧм лыдын лоисны видз-му овмӧс тӧвар вӧчысьяслы канму отсӧг сетӧм, агропромышленнӧй комплекс сӧвмӧдӧмын да вузасян юкӧнын конкурируйтны вермӧмын отсӧг сетӧм,  сьӧкыда воӧдчан оланінъясӧ вузӧс нуӧм вылӧ транспорт рӧскод бергӧдӧм, Коми Республикаса Вузасян ассоциациякӧд ӧтув уджалӧм йылысь артмӧдчӧм. Экономика сӧвмӧдан министр Антон Фридманлӧн чайтӧм серти, найӧс олӧмӧ пӧртӧмыс отсаліс вежны донъяслысь содӧмсӧ 2011 во пом кежлӧ. Министрлӧн кывкӧрталӧм серти, орччӧдны кӧ Россияын да Рытыв-Войвылын донъяс содӧмсӧ, 2012 во заводитчӧмсянь республикаын сёян-юан вузӧс вылӧ донъясыс содӧны ичӧтджык ӧдӧн. 

     Медым ичӧтмӧдны дінмуса рыноклысь вайӧм прӧдукциякӧд йитчӧмсӧ, А. Фридман вӧзйис котыртны республикаын чукӧрӧн ньӧбан-вузалан ыджыд шӧрин, кӧні эськӧ позис артмӧдны вузӧслысь чӧжӧс. Республикаса видз-му овмӧс да сёян-юан министр Сергей Чечёткин серти, ыджыд склад жыръяс колӧны  сідзжӧ и вотӧс да град выв пуктас вӧдитан прӧдукция видзӧм могысь. Транспорткӧд йитчӧм юалӧмъяс бырӧдӧм могысь С.Чечёткин вӧзйис ньӧбны пошта да туй кӧлуй новлӧдлан торъя оборудуйтӧм вагон.

    «Мыйла татшӧм вӧзйӧмъясыс абуӧсь тайӧ юкӧн сӧвмӧдӧмлӧн сетӧм верктуя туйвизьясын? Ті кӧ вӧзъянныд кутшӧмкӧ мераяс, ме кора, медым найӧс вӧлі вынсьӧдӧма стӧч подулалӧмӧн да рӧштшӧтӧн», - тшӧктіс Коми Республикаса Юралысьӧс Медводдза вежысь.

   Шомысова А., 1832 зн.

